
Հայաստանի Հանրապետության կառավարության 2022 թվականի մարտի 3-ի թիվ 271-Ա որոշման մեջ լրացումներ և փոփոխություն կատարելու մասին Հայաստանի Հանրապետության կառավարության որոշման նախագծի վերաբերյալ
շահագրգիռ մարմինների առարկությունների եվ առաջարկությունների

	1. ՀՀ ֆինանսների նախարարություն

	02-11-2022թ.

	
	N 01/2-1/19069-2022

	1․ Նախագծում և հայտում ներառված՝ ԵԱՏՄ ԱՏԳ ԱԱ 8433 20 500 0, 8479 10 000 0, 8432 29 100 0 ծածկագրերով ապրանքների ներմուծման համար ԵՏՀ խորհրդի 2021 թվականի սեպտեմբերի 14-ի թիվ 80 որոշմամբ արդեն իսկ սահմանված է մաքսատուրքի 0 տոկոս դրույքաչափ։

	Ընդունվել է։ 


	[bookmark: _Hlk69199583]2. ՀՀ պետական եկամուտների կոմիտե

	 04-11-2022թ. 

	
	 N 01/3-2/80080-2022

	1․ «Հայաստանի Հանրապետության կառավարության 2022 թվականի մարտի 3-ի N 271-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ ներկայացված տեղեկությունները բավարար չեն ԱՏԳ ԱԱ ծածկագրի ճշգրտության վերաբերյալ դիրքորոշում հայտնելու համար, մասնավորապես՝ նախագծով հաստատվող ապրանքների ցանկի 10-րդ և 11-րդ տողերում ապրանքների նկարագրերը թերի են:
Միաժամանակ, «ՖԱՆՖՐՈՒԹ» սահմանափակ պատասխանատվությամբ ընկերությունը (ՀՎՀՀ՝ 00501374, գրանցված՝ 04.11.2021թ.) գործում է հարկման ընդհանուր համակարգում, ըստ ներկայացրած վերջին՝ 2022թ. սեպտեմբեր ամսվա եկամտային հարկի և սոցիալական վճարի ամսական հաշվարկի ունի 41 հարկման բազա ունեցող վարձու աշխատողներ, որոնց միջին հարկման բազան կազմում է 207,474 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից համապատասխան տեղեկատվություն ներկայացված չէ, ուստի նշված տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 31.10.2022թ. դրությամբ ընկերությունը չունի հարկային մարմնի կողմից վերահսկվող եկամուտների գծով պարտավորություն:

	 Ընդունվել է։








 


	3․ ՀՀ արդարադատության նախարարություն
	03-11-2022թ․

	
	N 01/27.2/48550-2022

	[bookmark: _Hlk118891383]1․ «Հայաստանի Հանրապետության կառավարության 2022 թվականի մարտի 3-ի N271-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «որոշման» բառն անհրաժեշտ է փոխարինել «որոշմամբ հաստատված հավելվածում (այսուհետ՝ Հավելված)» բառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 4-րդ մասի պահանջը, որի համաձայն՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:
2. Նախագծի 1-ին կետի 1-ին ենթակետում  «19» թիվն ահրաժեշտ է փոխարինել «18» թվով՝ նկատի ունենալով այն հանգամանքը, որ Նախագծով լրացվում է ընդհամենը տասը կետ և «ՖԱՆՖՐՈՒԹ» սահմանափակ պատասխանատվությամբ ընկերության կողմից ներկայացված դիմումի մեջ ևս ներառված է տվյալ տասը կետը:

	Ընդունվել է։

	4․ ՀՀ տարածքային կառավարման և ենթակառուցվածքների նախարարություն
	[bookmark: _GoBack]03-11-2022թ․

	
	N ԳՍ/27.3/29426-2022

	ՀՀ տարածքային կառավարման և ենթակառուցվածքների նախարարությունը «ՖԱՆՖՐՈՒԹ» ՍՊԸ-ի կողմից գերակա ոլորտում իրականացվող ներդրումային ծրագրի իրականացումն ապահովելու նպատակով «Հայաստանի Հանրապետության կառավարության 2022 թվականի մարտի 3-ի թիվ 271-Ա որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ իր իրավասությունների շրջանակում առաջարկություններ չունի:
 
	



